MINUTI

KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 75

L-Erbgħa, 27 ta’ Jannar, 2021.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:13 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Glenn Bedingfield,  l-Onor. Clayton Bartolo (Ministru għat-Turiżmu u l-Protezzjoni tal-Konsumatur); l-Onor. Ian Castaldi Paris, l-Onor. Alex Muscat (Segretarju Parlamentari għaċ-Ċittadinanza u l-Komunitajiet); l-Onor. Karol Aquilina (sostitut tal-Onor. Kristy Debono); u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 74, li saret fl-20 ta’ Jannar 2021, ġew konfermati.

KORRISPONDENZA

Email datata 26 ta’ Jannar 2021, mibgħuta mill-Uffiċċju Nazzjonali tal-Verifika, li tinkludi  informazzjoni mitluba mill-Kumitat f’Laqgħa Nru 74 (Dok. 161).

Il-Kumitat qabel li, kemm din l-informazzjoni mibgħuta mill-Uffiċċju Nazzjonali tal-Verifika, kif ukoll l-informazzjoni mibgħuta minn Enemalta, li ssemmiet fil-laqgħa preċedenti (Dok. 160), ma kellhomx jittellgħu fuq il-website tal-Parlament.

KONTINWAZZJONI TAL-EŻAMI TAR-RAPPORT TAL-AWDITUR GENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION” – PREŻENTAZZJONI ĠENERALI MILL-AWDITUR ĠENERALI DWAR IR-RAPPORT U L-KONKLUŻJONIJIET TIEGĦU (Dok. 154 u 154a)

Il-Kumitat irriżuma mill-20 ta’ Jannar 2021 id-diskussjoni dwar dan ir-rapport.

Iċ-Chairman stieden lis-Sur Charles Deguara, Awditur Ġenerali, u lis-Sur Keith Mercieca, Assistent Awditur Ġenerali, sabiex jersqu madwar il-Mejda.

Is-Sur Keith Mercieca kompla jagħti overview dwar ir-rapport li qiegħed jiġi diskuss.



L-Uffiċċju Nazzjonali tal-Verifika kien mitlub sabiex jipprovdi lill-Kumitat din l-informazzjoni:

1. F’liema stadju tal-proċess daħal il-kunċett tal-Conversion Term Agreement;

2. Jekk kienx hemm skadenzi ta’ meta kellu jkun konkluż il-Conversion Term Agreement;

3. Jekk il-kuntratt jikkontemplax sitwazzjoni fejn il-Gvern jieqaf jixtri l-elettriku mingħand ElectroGas, u x’inhi l-liability għall-Gvern jekk Enemalta tagħmel dan; u

4. Paragun aġġornat tar-rati li kienu qed jiġu offruti lil Enemalta mill-interconnector (li għandhom jinkludu l-ispiża kapitali li pajjiżna għamel fuq l-istess interconnector) u l-prezz iffissat li Enemalta għandha ma’ ElectroGas, għall-perjodu bejn Lulju 2018 u Diċembru 2020.  

Id-diskussjoni dwar dan ir-rapport kienet interrotta u baqgħet aġġornata.

Fit-3:56 p.m. iċ-Chairman aġġorna l-Kumitat bl-istess aġenda għal data li kellha tiġi kkomunikata aktar ‘il quddiem.

